
Boshlang‘ich sinf o‘quvchilarida XXI asr ko‘nikmalarini rivojlantirishning tendensiyalari va 

texnologiyalari: mahalliy va xorijiy tajribalar. Respublika ilmiy-amaliy konferensiya materiallari. – 

Qarshi, Qashqadaryo viloyat PYMO‘MM, 

Ushbu to‘plamda Qashqadaryo viloyati pedagoglarni yangi metodikalarga oʻrgatish milliy markazi 

tomonidan tashkil etilgan – “Boshlang‘ich sinf o‘quvchilarida XXI asr ko‘nikmalarini rivojlantirishning 

tendensiyalari va texnologiyalari: mahalliy va xorijiy tajribalar” mavzusidagi respublika ilmiy-amaliy 

konferensiyaga kelib tushgan tezis va maqolalar o‘rin olgan. Mazkur ilmiy-amaliy konferensiyaning ilmiy 

yо‘nalishi, maqsad va vazifalari o‘quvchilarida XXI asr ko‘nikmalarini rivojlantirishning zamonaviy 

tendensiyalari va texnologiyalari, xalqaro tajribalar, boshlang‘ich sinf o‘qituvchilarining 4K modeli 

asosida o‘qitishga doir kompetentligini rivojlantirishga doir zamonaviy metodika va strategiyalar, 

boshlang‘ich sinflarda xalqaro tadqiqotlarni joriy etishning istiqbol rejalari, maktabgacha va boshlang‘ich 

ta’lim uzviyligini ta’minlashning ijtimoiy-pedagogik masalalari hamda intensiv usullari, natijaga 

yo‘naltirilgan uzluksiz ta’limni joriy etish tendensiyalariga doir xalqaro va mahalliy ilmiy tadqiqotlarni 

tо‘plash, tajribalarni о‘rganish, aniqlash va ommalashtirishdan iborat. 

Ilmiy-amaliy konferensiya materiallaridan umumta’lim maktab o‘qituvchilari, pedagoglarni 

yangi metodikalarga oʻrgatish milliy markazi va oliy ta’lim muassasalari professor-o’qituvchilari, mazkur 

sohaga doir ilmiy izlanishlar olib borayotgan tadqiqotchilar va talabalar foydalanishlari mumkin. 

MAS’UL MUHARRIR: 

А.S.Mallayev   Qashqadaryo viloyat PYMO‘MM direktori, fizika-matematika fanlari 

nomzodi, dotsent 

 TAQRIZCHILAR: 

L.M.Umarov Qashqadaryo viloyati PYMO‘MM Uzluksiz kasbiy ta’lim bo‘limi 

boshlig‘i, pedagogika fanlari bo‘yicha falsafa doktori, dotsent 

M.B.Raximqulova   Samarqand VPYMO‘MM Maktabgacha, boshlang‘ich va maxsus ta’lim 

metodikasi kafedrasi mudiri, p.f.n. dotsent 

    Tahrir hay’ati a’zolari: 

Shodiyeva M.J         Maktabgacha boshlang‘ich va maxsus ta’lim kafedrasi mudiri, pfd (DSc), v/b 
professor 

Qosimova G.I Maktabgacha boshlang‘ich va maxsus ta’lim kafedrasi  dotsenti, pffd (PhD) 

Shaxmurodova D.A Maktabgacha boshlang‘ich va maxsus ta’lim kafedrasi v/b dotsenti 

Abduholiqova M.B Maktabgacha boshlang‘ich va maxsus ta’lim kafedrasi v/b dotsenti 

Azizova D.Y Maktabgacha boshlang‘ich va maxsus ta’lim kafedrasi katta o‘qituvchisi 

Zaripova M.Q Maktabgacha boshlang‘ich va maxsus ta’lim kafedrasi katta o‘qituvchisi 

Rasulova S.M Maktabgacha boshlang‘ich va maxsus ta’lim kafedrasi katta o‘qituvchisi 

Irisova S.R Maktabgacha boshlang‘ich va maxsus ta’lim kafedrasi katta o‘qituvchisi 

Yuldasheva Yu.J Maktabgacha boshlang‘ich va maxsus ta’lim kafedrasi katta o‘qituvchisi 

Karimova U.Sh Maktabgacha boshlang‘ich va maxsus ta’lim kafedrasi katta o‘qituvchisi 

Raximova R.B Maktabgacha boshlang‘ich va maxsus ta’lim kafedrasi katta o‘qituvchisi 

Xolmatova G.I Maktabgacha boshlang‘ich va maxsus ta’lim kafedrasi katta o‘qituvchisi 

Ergasheva M.N Maktabgacha boshlang‘ich va maxsus ta’lim kafedrasi o‘qituvchisi 

Rajabova X.H Maktabgacha boshlang‘ich va maxsus ta’lim kafedrasi o‘qituvchisi 

          Toʻplamdan oʻrin olgan maqolalarning saviyasi, sifati va ilmiy dalillarning haqqoniyligi hamda 

mazmuni uchun mualliflar masʼuldir. 



2 

SO‘Z BOSHI 

Mamlakatimizda ta’lim-tarbiya sohasini, xususan, ta’limning asosiy va hal 

qiluvchi bo‘g‘ini hisoblangan maktabgacha va maktab ta’limi tizimi faoliyatini 

yanada rivojlantirish, uni yangi bosqichga olib chiqish, murabbiy va pedagoglar 

mehnatini munosib rag‘batlantirish, ularni har tomonlama qo‘llab-quvvatlash, 

ta’lim-tarbiya, ilm-fan va madaniyat sohasini uzviy rivojlantirish va ularni doimiy 

takomillashtirish ishlari davlat siyosatining asosiy va ustuvor yo‘nalishi sifatida 

belgilanganligi ta’lim-tarbiya sohasiga alohida e’tibor berilishi yangilanayotgan 

O‘zbekistonda ta’limning yangi “o‘zbek modeli” yaratilayotganligidan dalolatdir.  

Bugungi kunda butun dunyoda ro‘y berayotgan globallashuv sharoitida 

mamlakatimiz barqaror taraqqiy etib borish uchun har tomonlama 

modernizatsiyalashgan tizimli yondashuvni taqozo qilayotganligi munosabati bilan 

olib borilayotgan islohotlar samarasini yanada oshirish, davlat va jamiyatning har 

tomonlama va jadal rivojlanishi uchun shart-sharoitlar yaratish, mamlakatimizni 

modernizatsiya qilish hamda hayotning barcha sohalarini liberallashtirish bo‘yicha 

ustuvor yo‘nalishlarni amalga oshirish maqsadida ko‘plab vazifalar amalga 

oshirilmoqda.  

O‘zbekiston Respublikasi Prezidenti tomonidan 2023-yil 11-sentabr kuni 

“O‘zbekiston – 2030” strategiyasini tasdiqlash haqidagi PF-158-sonli Farmon 

imzolandi. Bu esa ta’lim sohasida ham ko‘plab vazifalarni amalga oshirish shartini 

qo‘ydi. 

Asosiy e’tibor yosh avlodga ta’lim tizimining barcha bosqichlarida sifatli 

va zamonaviy ta’lim-tarbiya berishga, mehnat bozorida talab yuqori bo‘lgan kasb-

hunarlarni o‘rgatish, yosh avlodning ham jismonan, ham ma’nan sog‘lom 

bo‘lishlarida, ularning milliy va umumbashariy qadriyatlar asosida mustaqil va 

mantiqiy fikrlaydigan, ezgu fazilatli vatanparvar insonlar bo‘lib ulg‘ayishlarida 

kuchli ijtimoiy ximoya, sifatli ta’lim, zamonaviy bilim va tajribalar muhim 

ahamiyatga ega. Bunda albatta pedagog o‘qituvchilarning kasbiy salohiyati muhim 

hisoblanadi. 

O‘zbekiston Respublikasi Oliy ta’lim, fan va innovatsiyalar vazirining 
2024 yil 18-yanvardagi 16-son buyrug‘i bilan tasdiqlangan 2024-yilda 
mamlakatimizda o‘tkaziladigan xalqaro va respublika miqyosidagi ilmiy 
hamda ilmiy-texnik anjumanlar rejasiga ko‘ra Qashqadaryo viloyati 

pedagoglarni yangi metodikalarga o‘rgatish milliy markazi tomonidan 2024 yil 30-

aprel kuni “Umumta’lim maktab o‘qituvchilarining ta’lim sifati monitoringi 
natijalari: muammo va yechimlar” mavzusida respublika (oflayn va onlayn) ilmiy-

amaliy konferensiya tashkil etildi. 

Konferensiyaning ilmiy yо‘nalishi, maqsad va vazifalari boshlang‘ich sinf 

o‘quvchilarida XXI asr ko‘nikmalarini rivojlantirishning zamonaviy tendensiyalari 

va texnologiyalari, xalqaro tajribalar, boshlang‘ich sinf o‘qituvchilarining 4K 

modeli asosida o‘qitishga doir kompetentligini rivojlantirishga doir zamonaviy 

metodika va strategiyalar, boshlang‘ich sinflarda xalqaro tadqiqotlarni joriy 

etishning istiqbol rejalari, maktabgacha va boshlang‘ich ta’lim uzviyligini 

ta’minlashning ijtimoiy-pedagogik masalalari hamda intensiv usullari, natijaga 

yo‘naltirilgan uzluksiz ta’limni joriy etish tendensiyalariga doir xalqaro va 

mahalliy ilmiy tadqiqotlarni tо‘plash, tajribalarni о‘rganish, aniqlash va 

ommalashtirishdan iborat. 

Konferensiya uchun jami 218 ta maqola qabul qilindi (shundan 30 nafar 

ilmiy daraja va unvonga ega bo‘lganlar). Konferensiyada oliy ta’lim 

muassasalaridan jami 24 nafar professor-o‘qituvchi, A.Avloniy nomidagi milliy-

tadqiqot institutidan 3 nafar ilmiy daraja va unvonga ega professor-o‘qituvchi, 

Pedagoglarni yangi metodikalarga o‘rgatish milliy markazlaridan jami 112 nafar 

professor-o‘qituvchi, umumiy o‘rta ta’lim muassasalaridan jami 40 nafar, mustaqil 

izlanuvchi, doktarant va talabalardan jami 36 nafar, Maktabgacha ta’lim 

tashkilotlaridan jami 3 nafar tarbiyachilar maqola bilan ishtirok etdi.     

Konferensiya tо‘plamiga kiritilgan maqolalar boshlang‘ich sinf 

o‘quvchilarida XXI asr ko‘nikmalarini rivojlantirishga xizmat qilib, zamonaviy 

innovatsion iqtisodiyot talablariga javob beradigan umumta’lim dasturlari va yangi 

davlat ta’lim standartlarini joriy etish, о‘quvchilarning bilim darajasini baholashda 

xalqaro PISA, TIMSS, PIRLS va boshqa dasturlarda doimiy ishtirok etishining 

pedagogik imokoniyatlarini aks ettiradi. Tо‘plam professor-о‘qituvchilar, iqtidorli 

talabalar, ilmiy izlanuvchilarning ilmiy-tadqiqot ishlarini yoritishda nazariy-

metodologik manbaa bо‘lib xizmat qilishi mumkin. 

Qashqadaryo viloyati pedagoglarni yangi metodikalarga 

 o‘rgatish milliy markazi direktori f-m.f.n., dotsent A.S.Mallayev 

BOSHLАNGʼICH SINF OʼQITUVCHILАRIDА KАSBIY 

KOMPETENTSIYALАRNI SHАKLLАNTIRISHDA XORIJ 

TAJRIBALARIDAN FOYDALANISH 

Turg‘unova Sarvinoz Anvarjon qizi 

Psi-23/2-guruh talabasi 

Shonazarova Feruza Ilshod qizi 

Psi-23/2-guruh talabasi 

Ilmiy maslahatchi: ChDPU Psixolgiya kafedrasi 

o’qituvchisi N.B.Xusanova 

 

Bugungi kunda davlatimiz tomonidan taʼlimga katta e’tibor qaratilayotgani 

hech kimga sir emas. Shu jumladan, ta’limning barcha sohalarida kechayotgan 

islohotlar singari umumiy o’rta ta’lim tizimida ham bir qator o’zgarishlar ro’y 

bermoqda. Ayniqsa, o’quvchilarga ta’lim-tarbiya berishda xorij texnologiyalaridan 

foydalanish keng yo’lga qo’yilmoqda. Jahonning eng rivojlangan mamlakatlari 

tarixiy tajribasi shundan dalolat beradiki, ular mustaqillik va taraqqiyot yoʼliga 

qadam qoʼyishlari bilan asosiy eʼtibor va mablagʼlarni birinchi navbatda, yoshlarni 

oʼqitish va tarbiyalashga sarflaganlar. Darhaqiqat, bunday siyosat tarixiy tajribada 

oʼzini oqladi. Iymon-eʼtiqodli, bilimli, axloq-odobli yoshlar, malakali mutaxassislar 

aql-zakovat bilan ish yuritib, oʼz vatanlarining qudratini oshirdilar, oʼz xalqlari 

uchun yuqori turmush darajasini taʼminlay oldilar. 

Boʼlajak boshlangʼich sinf oʼqituvchisining kasbiy kompetentsiyasini 

shakllantirishda quyidagilarga eʼtibor beriladi: 

- kasbiy masalalarni hal etishda amaliy tajriba va bilim asosida muvaffaqiyatli 

harakat qilishni taʼminlash; 

- ish faoliyatida kasbiy mahoratni shakllantirish bilan bogʼliq muammolarni 

oʼrganish va hal etish; 

- kasbiy tayyorgarlikni shakllantirish orqali malakali mutaxassislarni 

tayyorlash. [1] 

Shu bilan birga: 

1. Mutaxassislarga qoʼyiladigan kasbiy va shaxsiy talablarning oʼsib 

borayotganligi. 

2. Kasb tanlashga sabab boʼluvchi omillarning davriy xarakterga egaligi va 

kasblar toʼgʼrisida ijtimoiy meʼyorning mavjud emasligi. 

3. Kasbiy tasavvurlarning ijtimoiy-iqtisodiy oʼzgarishlarga va bozor 

munosabatlariga hamohang oʼzgarayotganligi hamda kasb-hunar va tegishli 

mutaxassislik yoʼnalishlari oʼrtasidagi tafovutning keskin ortayotganligi. 

4. Yoshlarning mutaxassislik yoʼnalishlarini tanlashlarida aniq tasavvur, 

maqsad, faoliyat yoʼnalishi va istiqbol rejalarini belgilash qobiliyatlariga ega 

emasligi va b. 

Jamiyatimiz rivojlanishi bilan bogʼliq talablar va yuqorida keltirilgan 

jihatlarning boʼlajak boshlangʼich sinf oʼqituvchilarida kasbiy kompetentsiyalar 

shakllanishiga taʼsirini peagogik tadqiq etish shu kunning dolzarb muammolaridan 

ekanligini koʼrsatadi. 

Keling endi rivojlangan davlatlarda ta’lim sifati va tajribalarini ko’rib tahlil 

qilamiz. Yaponiya ta’limida bitta o’quvchiga qarata “iqtidorli o`quvchi” tushunchasi 

yo‘q. chunki har bir o`quvchi alohida iqtidorga ega hisoblanadi. Ta’lim sohasida 

yetakchi mamlakatlar ichida Yaponiya ta’limi o’ziga xos yo’nalishi alohida o’ringa 

ega. Boshlang’ich maktabda o’qituvchilar o’quvchilarni tanqidga chidamlilikka 

o’rgatadi. Masalan, o’z xulqining yomon jihatlarini, bilim olishdagi kamchiliklarni 

tanqid qilishga o’rgatiladi. Demak o’qituvchi faqat ta’lim berish bilangina cheklanib 

qolmaydi, balki bolaning har tomonlama rivojlanishiga sababchi inson bo’ladi. Eng 

e’tiborlisi Yaponiya rivojlangan davlatlar ichida o’qituvchining maoshi davlat 

rahbarlari orasida ham yuqori bo’lgan yagona davlat hisoblanadi [4]. 

Boshlang’ich sinflarda matematik bilimlarning darajasi boshqa xorijiy 

rivojlangan davlatlar, xususan Rossiya va Angliya maktablari darajasiga qaraganda 

biroz yengilroq. Ko’paytirish jadvali AQSH maktablarida 3-sinfdan boshlanadi. 

Boʼlajak boshlangʼich sinf oʼqituvchilarida kasbiy kompetentsiya kamoloti 

masalasi uning hayotida muhim oʼrin tutadigan faoliyat yoʼnalishidir. Bu faoliyat 

yoʼnalishini toʼgʼri tanlash va belgilash keng koʼlamdagi shaxsiy muammolarni hal 

etishga olib keladi. Shunga koʼra, quyidagi mulohazaga eʼtibor qaratish ancha 

muhimdir: Kasb tanlash - kasb talablaridan kelib chiqib, bir qancha variantlar 

orasidan shaxsiy xususiyatlari va xislatlari ustuvorligiga koʼra munosibrogʼini 

tanlashni bildiradi. Kasb tanlash kasbiy yoʼnalganlikka nisbatan bir muncha 

murakkabroq jarayon. Chunki shaxsda kasbga xos xususiyatlar — muayyan kasbni 

egallashga tayyorgarlik (bilim, tajriba, dunyoqarash doirasining kengligini) 

darajasining mavjudligini anikdash talab etiladi. Kasbiy shakllanish va kasbiy 

faoliyat muammolarini tadqiq etish dolzarb va keng qamrovli psixologik-pedagogik 

muammo sifatida baholash uchun barcha asoslar mavjud. Mazkur muammo 

ijtimoiy-iqtisodiy oʼzgarishlar sharoitida shaxs oldiga yanada kattaroq talablar 

qoʼyadi [3]. 

XXI asrning boshidagi kasbga doir axborotlar koʼlamining ortganligi, inson 

ehtiyojlarining oʼsib borayotganligi, yangi sohalarning paydo boʼlayotganligi, kasb 

yoʼnalishlarining oʼzgarib borishi va insonlarning hayotga boʼlgan munosabati 

oʼzgarayotganligi sifatlari bilan xarakterlanadi. 

Xulosa qilib aytganda, bugungi kunda jadallashgan zamonda yashar ekanmiz 

nafaqat talabalarda, balki oʼquvchilarda (boshlangʼich sinfdanoq) ijtimoiy 

intellektni oʼstirishimiz, toʼgʼri kasbga yoʼnaltirishimiz, dunyoqarashni 

shakllantirishimiz va kelajakda hech afsuslanmaydigan kasb-korni tanlashiga imkon 

yaratishimiz hamda ularda kasbiy kompetentsiyalarni shakllantirib borishimiz 

lozim. 

Foydalanilgan adabiyotlar: 

1. S.T. Turgʼunov va boshqalar. Oʼqituvchilarning kasbiy mahorat va 

kompetentliligini rivojlantirish. — T.: “Sano-standart” nashriyoti. 2012 y. 

172 b. 

2. Davletshin M.G. Zamonaviy taʼlim muassasasi oʼqituvchisining 

psixologiyasi. — T.: “Oʼqituvchi” nashriyoti. 1999 y. 118 b.  

3. Климов Е.А. Психология профессионального самоопределения. 

Ростов.Н.Д., 1996.-382 с. 

4. Abdulkhamidov A.A. Umum o’rta talim sifatini takomillashtirishda xorij 

tajribasidan foydalanish. Pedagog respublika ilmiy jurnali. 2–son. 2022 -yil, 15 -

oktyabr. 

 

ПОЗНАВАТЕЛЬНАЯ ДЕЯТЕЛЬНОСТЬ ДЕТЕЙ С ДЕФЕКТАМИ 

РЕЧИ 

Рахимова Маҳлиё Қадамбой қизи-студент ЧГПУ 

Баёнова Лайло Шодали қизи-студент ЧГПУ 

Научный консультант : Мирзарахимова Гулнора Икромовна 

Доктарант ЧГПУ 

 

Экономические изменения, происходящие сегодня в нашем обществе, в 

разной степени затронули школьников и студентов во всех его сферах, в том 

числе воспитанников детских домов, рассматривая его не только как 

рыночную экономику, обеспечивающую создание интеллектуального 

